
 
 

 

Stjórnarfundur PFH 
3. ágúst 2023 kl. 14:00 – Lágmúli 5, Reykjavík 

 

Mættir eru Kristinn Geir (ritari), Valgeir Þórður (formaður), Helgi Pjetur (ráðgjafi) og Viktoría Ósk (gjaldkeri, í 
fjarfundi).  Fundur er settur kl. 14:00 

Tekið skal fram að Helgi Pjetur hefur ekki kosningarétt í stjórn þar sem hann sinnir eingöngu ráðgefandi 
hlutverki fyrir stjórn PFH og hefur ekki verið formlega kosinn í stjórn á Aðalfundi félagsins. 

Eftirfarandi mál voru tekin til umræðu á fundinum á fundinum: 

 

1. Heimasíða PFH 

Ný heimasíða PFH var sett í loftið í vikunni. Með síðunni getur félagið haldið utan um viðburðadagtal, 

skráningar í viðburði og mót og birt upplýsingar til félagsmanna sinna með skilvirkari hætti. Ákveðið var 

að setja efni á heimasíðuna og deila þaðan á samfélagsmiðla, þannig að öll efnissköpun, myndir og saga 

verði á pfh.is frekar en á samfélagsmiðlum. 

 

2. Liðamót 

Stjórn ákveður að liðamót verði áfram á þriðjudögum og miðvikudögum kl. 19:30 og að haust-tímabil 

hefjist 22. ágúst í A-deild og 23. ágúst í B-deild.  Ákveðið var að setja upp formlegar reglur liðamóta sem 

taki á alskyns vafaatriðum og á því hvernig úrslit deilda ráðist ef t.d. tvö lið eru jöfn af stigum í lok móts. 

Helga Pjetri er falið að setja upp drög og leggja þau fyrir stjórn til samþykktar við fyrsta tækifæri. 

 

Stjórn ákveður einróma að einungsi börn 15 ára og eldri megi taka þátt og vera skráð í lið í liðamótum, 

en þá verði þau að vera í fylgd og á ábyrgð foreldris/forráðamanns.  

 

Rætt var um að stefna að því að prófa að vera með einstaklingsmótaröð í stað bikarkeppni liða á milli 

þess sem haust-tímabili lýkur og fram að jólafríi. Útfærsla væntanleg síðar. 

 

Ákveðið var að bóka sem fyrst fund með Vitori, eiganda Píluklúbbsins til að fara yfir fyrirkomulag 

liðamótsins, greiðslur til Píluklúbbsins vegna þeirra og utanumhald kvölda. 

 

3. Meistaramót, keppnisflokkar og reglur um áfengi á mótum PFH 

Stjórn staðfesti dagsetningar fyrir þau þrjú meistaramót sem eftir eru á árinu. Mótin hafa verið skráð í 

viðburðadagatalið á nýju heimasíðunni 

 
Umræða um keppnisflokka í Meistaramótum PFH.  Rætt um að bjóða alltaf upp á tvo flokka, blandaðan 

flokk annars vegar og kvennaflokk hins vegar.  Þær konur sem ákveða að skrá sig í blandaðan flokk geta 

því aðeins keppt til verðlauna í þeim flokki. Sú kona sem vinnur í kvennaflokki verður PFH meistari 

kvenna í viðkomandi grein. Ef dræm þátttaka er í kvennaflokk verður mót aðeins haldið i blönduðum 

flokki og aðeins einn PFH meistari krýndur.  Reglur um keppnisflokka á PFH mótum og fyrirkomulag 

verða kynntar á aðalfundi 2023 og lagðar til samþykktar félagsmanna. 

 

 



 
 

 

Rætt var um að á Meistaramótum PFH og öðrum stórum mótum sem félagið heldur þar sem leikir eru 

sýndir í beinu streymi að þá verði áfengi ekki leyft á svæði þar sem keppnisspjöld eru. Rætt var um að 

setja upp skilrúm eða auglýsinga-bannera og setja upp á milli setusvæðis og „spjaldasals“ þannig að 

keppnissvæði verði áfengislaust svæði líkt og gert er á ÍPS mótum t.d á Bullseye. 

 

4. Streymismál 

Viktoría Ósk lagði fram tillögu um að fjárfest verði í streymistölvu PFH.  Lagt til atkvæðagreiðslu. 

Samþykkt einróma. Stjórn samþykkir að reyna að halda kostnaði við tölvuna undir 200 þús. 

 

5. Ársreikningur 2022 

Ársreikningur 2022 tekinn til umfjöllunar og samþykktur einróma af stjórn sem leggur hann fyrir 

Aðalfund 2023. 

 

6. Aðalfundur 2023 

a. Dagsetning ákveðin af stjórn. Þriðjudagur 5. sept kl. 17:30 í Píluklúbbnum 

b. Félagsgjöld. Stjórn tekur umræðu og ákveður að félagsgjöld verði 17.000 kr. í stað 15.000 kr. 

fyrir fulla aðild og 13.000 kr. í stað 11.000 kr. fyrir gestaaðild.  Ástæða hækkunar eru fjárfestingar 

á tækjabúnaði, hækkun á kostnaði við verðlaunagripi og almenna hækkun á flestum 

kostnaðarliðum félagsins.  Félagsgjöld verða lögð fyrir aðalfund til samþykktar. 

c. Kosning félagsmanna um formlega inngöngu í Íþróttabandalag Hafnarfjarðar. 

d. Kosning á gjaldkera, varaformanni og meðstjórnandi auk tveggja varamanna. 

e. Ársreikningur 2022 lagður til samþykktar félagsmanna. 

f. Önnur mál lögð fyrir aðalfund, s.s. keppnisflokkar, mótahald félagsins, áfengisreglur ofl. – 

Dagskrá kynnt síðar. 

Valgeir heldur áfram samtali við ÍBH fyrir hönd PFH þannig að inngönguferli og formleg umsókn í 

Íþróttabandalag Hafnafjarðar verði tilbúið til samþykktar á Aðalfundi 2023. 

Ákveðið að Helgi Pjetur sjóði saman frétt um Aðalfundinn, dagsetningu og helstu dagskrár-atriði. 

Formlegt fundarboð og dagskrá verði staðfest og kynnt félagsmönnum með amk 14 daga fyrirvara 

skv lögum PFH. 

 

7. PFH liðstreyja 

Framleiðsla á fyrstu 17 pöntunum á liðstreyju PFH er farinn af stað og væntanlegar til landsins fyrri hluta 

ágúst.  Ekki hefur gengið nægilega vel að koma framleiðslu af stað þar sem litaprufur og uppsetning frá 

erlenda framleiðandanum hafa ekki komið nægilega vel út.  Helgi Pjetur hefur séð um samskipti við 

Halla Egils sem sér um framleiðsluferlið fyrir PFH.  Vonir standa til að þegar fyrsta holl af pöntunum er 

tilbúið að næstu pantana-holl gangi hraðar fyrir sig.   

 

Styrktaraðilar á PFH treyjunni eru 7 talsins.  Ekki tókst að finna aðal-styrktaraðila framan á treyju fyrir 

300.000 kr. eins og vonast var eftir.  Félagsmennirnir Helgi Pjetur og Vitor sem höfðu áður staðfest minna 

auglýsingapláss aftan á treyjuna ákváðu þá saman að fjárfesta í aðalstyrktaraðila-plássi framan á en 

setja merki PFH stórt framan á í stað merki beggja fyrirtækja þeirra sem eru þess í stað minni aftan á.  

Aðrir félagsmenn sem styrktu í gegnum félög sín voru t.a.m Elías Melsted, Ingibjörg Magnúsdóttir og 

Guðmundur Ólafur.  Heildar-styrkupphæðir fyrir auglýsingar á liðstreyju félagsins nema um 680.000 kr. 

 



 
 

 

 

Viktoría Ósk tekur að sér að hefja innheimtu vegna auglýsinga á treyjur frá styrktaraðilum. Helgi Pjetur 

sendir henni skjal með upplýsingum um styrktaraðila og upphæðir.   

 

Ákveðið og samþykkt einróma í stjórn að liðsmenn PFH sem valdir verða í félagslið PFH sem tekur þátt í 

Íslandsmóti félagsliða fái treyju frá félaginu að kostnaðarlausu. 

 

8. PFH þjálfun / æfingar 

Helgi Pjetur tekur til máls og óskar eftir formlegu leyfi frá stjórn til að ræða við Ingibjörgu Magnúsdóttur 

um samstarf PFH og hennar varðandi þjálfun undir nöfnum PFH.  Helgi Pjetur upplýsir stjórn í kjölfarið 

um framvindu mála. 

 

9. Verðlaunamál 

Stjórn ákveður að gerð verði drög að skipulagi um fyrirkomulag verðlauna í mótum á vegum PFH.  

Þannig verði hægt að skipuleggja betur, panta verðlaun með betri fyrirvara og í meira magni en áður. 

Kristinn Geir tekur að sér að leggja drög að skipulaginu og bera undir stjórn til samþykktar 

 

Fundi slitið 15:30 

 

Fundargerð samþykkt í stjórn með rafrænum undirritunum 


